
(ಈಶ್ವರಪ್ರೋಕ್ತಾ ಪಂಚಮುಖೇಶ್ವರಲಿಂಗಸ್ತುತಿಃ 2)
ಈಶ್ವರಃ -
ಪ್ರಾಲೇಯಾಚಲಮಿಂದುಕುಂದಧವಲಂ ಗೋಕ್ಷೀರಫೇನಪ್ರಭಂ
ಭಸ್ಮಾಭ್ಯಂಗಮನಂಗದೇಹದಹನಜ್ವಾಲಾವಲೀಲೋಚನಂ .

ವಿಷ್ಣುಬ್ರಹ್ಮಮರುದ್ಗಣಾರ್ಚಿತಪದಂ ಋಗ್ವೇದನಾದೋದಯಂ
ವಂದೇಽಹಂ ಸಕಲಂ ಕಲಂಕರಹಿತಂ ಸ್ಥಾಣೋರ್ಮುಖಂ ಪಶ್ಚಿಮಂ .. 25..

ಗೌರಂ ಕುಂಕುಮಪಂಕಿಲಂ ಸುತಿಲಕಂ ವ್ಯಾಪಾಂಡುಗಂಡಸ್ಥಲಂ
ಭೂವಿಕ್ಷೇಪಕಟಾಕ್ಷವೀಕ್ಷಣಲಸತ್ಸಂಸ್ರಸ್ತಕರ್ಣೋತ್ಪಲಂ .

ಸ್ನಿಗ್ಧಂ ಬಿಂಬಫಲಾಧರಂ ಪ್ರಹಸಿತಂ ನೀಲಾಲಕಾಲಂಕೃತಂ
ವಂದೇ ಯಾಜುಷವೇದನಾದಜನಕಂ ವಕ್ತ್ರಂ ಹರಸ್ಯೋತ್ತರಂ .. 26..

ಬಾಲಾರ್ಕಾಗ್ನಿತಟಿತ್ಪ್ರದೀತಕನಕಮಸ್ಪರ್ಧಿತೇಜೋರುಣಂ
ಗಂಭೀರಧ್ವನಿಸಾಮವೇದಜನಕಂ ತಾಮ್ರಾಧರಂ ಸುಂದರಂ .

ಅರ್ಧೇಂದುದ್ಯುತಿಲೋಲಪಿಂಗಲಜಟಾಭಾರಪ್ರಬದ್ಧೋರಗಂ
ವಂದೇ ಸಿದ್ಧಸುರಾಸುರೇಂದ್ರನಮಿತಂ ಪೂರ್ವಂ ಮುಖಂ ಶೂಲಿನಃ .. 27..
ಕಾಲಾಭ್ರಭ್ರಮರಾಂಜನದ್ಯುತಿನಿಭಂ ವ್ಯಾವೃತ್ತಪಿಂಗೇಕ್ಷಣಂ
ಕರ್ಣೋದ್ಭಾಸಿತಭೋಗಿಮಸ್ತಕಮಣಿಪ್ರೋದ್ಭಿನ್ನದಂಷ್ಟ್ರಾಂಕುರಂ .

ಸರ್ಪಪ್ರೋತಕಪಾಲಶುಕ್ತಿಶಕಲಂ ವ್ಯಾಕೀರ್ಣಮಾಶೇಖರಂ
ವಂದೇ ದಕ್ಷಿಣಮೀಶ್ವರಸ್ಯ ವದನಂ ಚಾಧರ್ವನಾದೋದಯಂ .. 28..

ವ್ಯಕ್ತಾವ್ಯಕ್ತನಿರೂಪಿತಂಚ ಪರಮಂ ಶುದ್ಧಾಂಶಸತ್ವಾಧಿಕಂ
ತಸ್ಮಾದುತ್ತರತತ್ವಮಕ್ಷರಮಿದಂ ಧ್ಯೇಯಂ ಸದಾಯೋಗಿಭಿಃ .
ಓಂಕಾರಾದಿಸಮಸ್ತಮಂತ್ರಜನಕಂ ಸೂಕ್ಷ್ಮಾತಿಸೂಕ್ಷ್ಮ ಪರಂ
ಧ್ಯಾಯೇತ್ಪಂಚಮಮೀಶ್ವರಸ್ಯ ವದನಂ ಖವ್ಯಾಪಿ ತೇಜೋಮಯಂ .. 29..

(ಫಲಂ)-
ಏತಾನಿ ಪಂಚವದನಾನಿ ಮಹೇಶ್ವರಸ್ಯ ಯೇ ಕೀರ್ತಯಂತಿ ಮನುಜಾಸ್ಸತತಂ
ಪ್ರಭಾತೇ .

ಗಚ್ಛಂತಿ ತೇ ಶಿವಪದಂ ರುಚಿರೈರ್ವಿಮಾನೈಃ ಕ್ರೀಡಂತಿ ಶಂಕರಗಣೈಸ್ಸತತಂ ಶಿವಾಗ್ರೇ
.. 30..

- -

ಇತ್ಯುಕ್ತ್ವಾ ನಿರಗಾತ್ತತೋ ಸುರಸರಿತೀರಾತ್ತದಾಂದೋಲಿರತೈ-
ರ್ಹಾರೈಸ್ತೈರ್ಭುಜಗೇಶ್ವರಪ್ರಕಲಿತೈ ರತ್ನಾಚ್ಛಸತ್ಪಾದುಕಃ .
ಕೈಲಾಸೇಶ್ವರಧಾಮ ಸುಂದರಮಹಾನಂದೈಕಸಾರಾಸ್ಪದಂ
ದೃಷ್ಟ್ವಾ ಲಿಂಗವರಂ ಪ್ರದೋಷಸಮಯೇ ಸಂಪೂಜ್ಯ ಪೂಜಾಭರೈಃ .. 31..
ಶ್ರೀವಿಶ್ವೇಶ್ವರ ಉಗ್ರ ಉಗ್ರತನುಜಾರಾತಿಪ್ರಿಯಶ್ಶಂಕರ-
ಶ್ಶ್ರೀಕಂಠಃ ಕಲುಷಾದ್ರಿಪಕ್ಷದಲನಸ್ವಾರಾಡಸಂಗಶ್ಶಿವಃ .
ಪ್ರಾಹೋತ್ಫುಲ್ಲಸುರಕ್ತಪಂಕಜಲಸದ್ವಕ್ತ್ರೋ ಭವಾನೀಂ ಹರಃ
ಪಶ್ಯೇತಿ ಪ್ರಸಭಂ ಮದೀಯಮಹಿಮಾರಂಭೈಕಪೂಜಾಭರಂ .. 32..

..ಇತಿಶಿವರಹಸ್ಯಾಂತರ್ಗತೇಮಾಹೇಶ್ವರಾಖ್ಯೇ ಕೈಲಾಸೇಶ್ವರಪ್ರದೋಷಪೂಜಾವರ್ಣನೇ
ಈಶ್ವರಪ್ರೋಕ್ತಾ ಪಂಚಮುಖೇಶ್ವರಲಿಂಗಸ್ತುತಿಃ ..
- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 13 -

ಕೈಲಾಸೇಶ್ವರಪ್ರದೋಷಪೂಜಾವರ್ಣನಂ . 25-32..

- .. shrIshivarahasyam . mAheshvarAkhyaH prathamAMshaH . adhyAyaH 13 -

kailAseshvarapradoShapUjAvarNanam . 25-32..

Notes:

Śivaಶಿವ outlines to devI; the eulogy to Pañcamukheśvaraliṅgaಪಂಚಮುಖೇಶ್ವರಲಿಂಗ,
that forms a part of the Kailāśeśvara Pradoṣa Pūjā ಕೈಲಾಶೇಶ್ವರ ಪ್ರದೋಷ ಪೂಜಾ.
Four of the Five Faces are indicative of the four cardinal directions and are described as the

Origin of the Sounds (Nāda ನಾದ, Ghoṣaಘೋಷ) of the Four Veda-s; viz. West Face

Sthāṇuಸ್ಥಾಣು of Ṛgvedaಱಿಗ್ವೇದ, North Face Hara hara of Yajurvedaಯಜುರ್ವೇದ,

East Face Śūlina ಶೂಲಿನ of Sāmaveda ಸಾಮವೇದ, and South Face Īshvara ಈಶ್ವರ
of Atharvedaಅಥರ್ವವೇದ.

The Fifth Face is directed towards / permeates the Sky (Khavyāpīಖವ್ಯಾಪೀ), is the origin
of Oṃkāra etc. all mantra-sಓಂಕಾರಾದಿ ಸಮಸ್ತ ಮಂತ್ರ, and is Luminous (Tejomayam

ತೇಜೋಮಯಂ).
ŚivarahasyamAṃśaḥ-1 (Māheśvarākhya)ಶಿವರಹಸ್ಯಂಅಂಶಃ-1 (ಮಾಹೇಶ್ವರಾಖ್ಯ) has
several descriptions about Mount Kailāsa ಕೈಲಾಸ ಶೈಲ and Śiva ಶಿವ. Selected verses

from some of the chapters are presented here.

